
ጅግል (Gonorré) 
ናይ ተሓከምቲ ሓበሬታ ካብ ናይ ሽወደን ሓኪም ሓለዋ ተላገብቲ-ሕማማት 

እዚ ሓበሬታ ስለምንታይ ተዋሂቡኒ? 
ንስኻ/ኺ ጅግል (gonorré) ለጊቡካ ስለ ዘሎ ወይ ለጊቡካ ኪኸውን ይኽእል’ዩ ተባሂልካ ስለ ዝተጠርጠርካ እዩ። ኣብዚ 
ጽሑፍ’ዚ፡ ብዛዕባ ጅግል፡ ሕክምና ብኸመይ ከም ትገብር ከምኡ ውን ንስኻ እንታይ ክትገብር ከም ዘድልየካን ሓበሬታ 
ክትረክብ ኢኻ። 

ጅግል (gonorré) እንታይ እዩ? 
ጅግል ሓደ ብባክተሪያ ዚመጽእ ሕማም እዩ። እንተደኣ ለጊቡካ፡ ናይ ጅግል ባክተሪያ ኣብ መገዲ ሽንትኻ፡ ኣብ ውሽጢ 
ርሕሚ፡ ኣብ መሃንቱስን ኣብ ጎሮርኻን ኣሎካ ማለት’ዩ። 

ጅግል ከም ዝሓዘኒ ብኸመይ ክፈልጥ እኽእል? 
ብዙሓት ካብቶም ዝለገቦም ሰባት ምልክት ሕማም የብሎምን፥ እዚ ማለት ድማ፡ ከም ዝተለኽፉ ከይፈለጡ ክጸንሑ ይኽእሉ 
እዮም። ገለ ሰባት ድማ፡ ክሸኑ ከሎዉ ዚቕንዘዉ ኣሎዉ። ገለ ሰባት ውን፡ እቲ ባክተሪያ ኣብኡ እንተ ኣልዩ፡ ኣብ ጎሮርኦም 
ውን ይቕንዘዉ እዮም። 

ኣንስቲ ብጫ ፈሳሲ ክርኣየን ይኽእል’ዩ ወይ ውን ኣብ ታሕተዋይ ክፋል ናይ ከብደን ከቐንዝወን ይኽእል’ዩ። ኣብ መንጎ’ቲ 
ወርሓዊ ጽግያተን ውን ክደምያ ይኽእላ እየን። ሰብኡት ኣብ መገዲ ሽንቲ ብጫ ፈሳሲ ኪርኣዮምን - ኣብ ፍረ-ነፍሶም ውን 
ኪቕንዘዉ ይኽእሉ እዮም። ብመሃንቱስ ተራኺብካ እንተ ዄንካ ድማ፡ ካብቲ መሃንቱስካ ብጫ ፈሳሲ ኪርኣየካ ይኽእል’ዩ። 

ጅግል ሓደገኛ ሕማም ድዩ? 
ኣንስቲ ሕክምና እንተ ዘይጌረን፥ ኣብቲ መተሓላለፊ እንቋቝሖ መጕዳእቲ ስለ ዘስዕብ፥ ጥንሲ ንምሓዝ ኪሽገራ ወይ ውን እቲ 
ጥንሲ ካብ ማሕጸን ወጻኢ ከም ዚፍጠር ኪኸውን ይኽእል እዩ። ሰብኡት ኣብ ውሽጢ ክፋል ፍረ-ነፍሶም ረኽሲ ከጋጥሞም 
ይኽእል’ዩ። ጅግል ናይ ዓይኒ ረኽሲ፡ ገለ እዋን ውን ቃንዛ መዓጻጽፎ ኣካላት ከስዕብ ይኽእል’ዩ። 

ጅግል ብኸመይ ይተሓላለፍ? 
ጅግል ብቐዳምነት ኪለግበካ ዚኽእል፥ ብዘይ መከላኸሊ ኣብ ትገብሮ ናይ ርሕሚ፥ ናይ ምሃንቱስ ወይ ናይ ኣፍ ጾታዊ 
ርክብ’ዩ። ኣብ ናይ ምድራዝ ጾታዊ ርክብ ወይ ብናይ ጾታዊ መሳርሒ ነገራት ውን ኪለግበካ ይኽእል’ዩ። ጅግል፡ ዋላ’ኳ 
ምልክት ሕማም እንተ ዘይገበረልካ ኣዝዩ ተላባዒ ባክተሪያ እዩ። ጅግል ኣብ ጊዜ ሕርሲ ውን፡ ካብ ኣደ ናብቲ ሕጻን ኪሓልፍ 
ይኽእል’ዩ።  

ኣንጻር ጅግል መከላኸሊ ኣካላት ክትፈጥር ኣይትኽእልን ኢኻ፥ ስለዚ ጅግል ብተደጋጋሚ ኪሕዘካ ይኽእል እዩ። 

ጅግል ብክዳውንቲ፡ ብሽጓማኖ፡ ወይ ውን ኣብ ሽቓቕ ኮፍ ብምባል ኣይለግብን እዩ። 

ጅግል ብኸመይ ኪሕከም ይኽእል፥ ንኽንደይ ጊዜ’ኸ ከመሓላልፍ እኽእል?  
ጅግል ብጸረ-ነፍሳት (antibiotika tabletter) ብመርፍእ ወይ ብኸኒና ብዚውሰድ መድሃኒት ሕክምና ይግበረሉ። እቲ 
ዚግበረልካ ሕክምና ብናጻ እዩ። ነቲ ዚወሃበካ መድሃኒታትን ምኽርን ብግቡእ እንተ ስዒብካዮ፥ እቲ ረኽሲ ዚጠፍእ እዩ። 

ከም ብሓድሽ ምርመራ ክትገብር እንተ ተጸዊዕካ፥ ናብቲ ክሊኒክ ክትምለስ ይግብኣካ እዩ። ከም ልሙድ ብድሕሪ ክልተ 
ሰሙን ኣቢሉ፥ እቲ ረኽሲ ጠፊኡ ምዃኑ ንምርግጋጽ ሓድሽ ምርመራ ይግበረልካ እዩ። 

ነቲ ሕማም ናብ ካልኦት ኸየተሓላልፍ እንታይ ክሓስብ ኣሎኒ? 
ጅግል፡ ብመሰረት ሕጊ ተላጋቢ ሕማማት፡ ከም ሓደገኛ ማሕበራዊ ሕማም’ዩ ዚቝጸር። ስለዚ ድማ ክትስዕቦም ዘሎካ 
ሕጊታት ኣሎዉ’ዮም። ንሳቶም ናይ ስነ-ምግባር ሕጊታት ተባሂሎም ይጽውዑ። 

ናይ ስነ-ምግባር ሕጊታት 
• ንስኻ/ኺ፡ ነቲ ምሳኻ/ኺ ጾታዊ ርክብ ዝገበረ ሰብ፥ ጅግል ኪህልወካ/ኪ ከም ዚኽእል ክትነግሮ/ርዮ ይግብኣካ/ኪ። 
• ቅድሚ’ቲ ሕክምናኻ/ምርመራኻ ምውድኡ ጾታዊ ርክብ ክትገብር ምስ ትደሊ፥ መከላኸሊ (ኮንዶም) ክትጥቀም 

ይግብኣካ። 
• ከም ብሓድሽ ናብ ቤት ሕክምና እንተ ተጸዊዕካ፡ ክትመጽእ ይግብኣካ። 

እዚ ናይ ስነ -ምግባር ሕጊታት ክሳብ መዓስ የገልግል? 
እቲ ናትካ/ኪ ሓኪም፡ እቲ ናይ ስነ-ምግባር ሕጊታት መዓስ ተተግባርነቱ ከም ዘብቅዕ ኪነግረካ እዩ። እዚ ድማ፡ እቲ ሓኪም 
ናይቲ መቆጻጸሪ ምርመራ መልሲ ምስ ረኸበ፥ ርሕሪ ክልተ ሰሙን ኣቢሉ’ዩ ዚኸውን። 

ጅግል ምስ ዚህልወካ፡ ንኻልእ ሰብ ብምትሕልላፍ ኣብ ሓደጋ ክተውድቕ ኣይግብኣካን’ዩ። እቲ ዝበለጸ ነገር፡ ክሳብ’ቲ ሓኪም 
ካብ ሕማም ጅግል ነጻ ኢኻ ዝብለካ፥ ርሕማዊ ወይ ካልእ ጾታዊ ርክብ ዘይምግባር እዩ። ኰይኑ ግን፡ ጾታዊ ርክብ ምግባር 

ግድን እንተ ኰይኑካ፥ ነታ ምስኻ ጾታዊ ርክብ ትገብር ሰብ፥ ጅግል ከም ዘሎካ ክትሕብራን - መከላኸሊ (ኮንዶም) ድማ 
ክትጥቀሙን ይግባእ። ነቲ ኣብ ላዕሊ ዘሎ ናይ ስነ-ምግባር ሕጊታት ተመልከቶ። 

እቲ ዝተዋህበካ ናይ ስነ-ምግባር ሕጊታት ጌጋ’ዩ ምስ ትብል? 
እቲ ኣብ ዞባኻ ኣብ ዘሎ ሓኪም ተላጋቢ ሕማማት፥ ነቲ ውሳነ ሕጊታት ስነ-ምግባር ኪምርምሮ ሕተት። ስለዚ፡ ምስቲ ኣብ 
ዞባኻ ዘሎ ሓኪም ሓለዋ ተላጋቢ ሕማማት ርክብ ግበር/ሪ። 

ካልእ ምስቲ ሓኪም ሓለዋ ተላጋቢ ሕማም ክትራኸበሉ ትኽእል ድማ፥ ናብቲ ኣብ ዞባኻ ዚርከብ ክንክን-ሕማም ዓዳሊ ቁጽሪ 
ቴሌፎን ብምድዋል እዩ። 

ተመርሚሩ ውሳነ ክሳብ ዚወሃበካ ግን፡ ነቲ ሕጊታት ስነ-ምግባር ክትስዕቦ ይግብኣካ። 

ናይቲ ሕማም ምልባዕ ክትትል 
እቶም ጅግል ዝሓዞም ሰባት ምርካቦም ኣዝዩ ኣገዳሲ ነገር እዩ። ምኽንያቱ ድማ፡ ንሳቶም ሕክምና መታን ኪረኽቡን ከምኡ 
ውን ካብቲ ኣብ ላዕሊ ዝተጠቕሰ መጕዳእቲ ኪድሕኑን፥ እቲ ሕማም ድማ ናብ ብዙሓት ሰባት ካብ ምልባዕ ንምዕጋቱን እዩ። 

ብመሰረት ሕጊ ሓለዋ ተላጋቢ ሕማም፡ ኣብቲ ምንጪ ናይ ምልጋብ ንምርካቡ ዚግበር ስርሓት ክትተሓባበር ግዴታ ኣሎካ። 
እዚ ማለት ድማ፡ ምስ መን ጾታዊ ርክብ ከም ዝገበርካ፥ ነቲ ምንጪ ኣብ ምድላይ ሓላፍነት ዘሎዎ ብዓል ሞያ፥ ሓበሬታ 
ክትህቦ ግዴታ ኣሎካ። ገለ እዋናት፡ ክሳብ ሓደ ዓመት ዝኣክል ንድሕሪት ምኻድ ዘድልየሉ ኵነታት ኣሎ’ዩ። 

እቲ ንስኻ ትህቦ ሓበሬታ ብምስጢር ዝተሓዝ’ዩ። እቶም ብዛዕብኦም ሓበሬታ ዝሃብካ ሰባት፥ ንስኻ መን ምዃንካ 
ኣይክፈልጡን እዮም። እቲ ንሳቶም ዝፈልጥዎ፡ መጺኦም ምርመራ ምግባር ከም ዚግብኦም ጥራይ እዩ። እቲ ሓበሬታ ውን 
ኣብቲ ናይ ሕሙማን መዝገብካ ኣይጽሓፍን እዩ። ኣብ ሓደ ፍሉይ ”ሰነድ ምክትታል ምንጪ ተላጋቢ ሕማም” ኣብ ዚብል 
መዝገብ ዝተሓዝ እዩ። 

ተወሳኺ ሓበሬታ 
ተወሳኺ ሓበሬታ ብዛዕባ ጅግል፥ ኣብ 1177 ከምኡ ውን ኣብ UMO (ungdomsmottagningen på nätet) ክትረክብ ኢኻ። 

Gonorré | 1177 (1177.se)  UMO | UMO (umo.se)  

   

https://slf.se/smittskyddslakarforeningen/smittskyddsenheter/
https://www.1177.se/sjukdomar--besvar/konsorgan/konssjukdomar/gonorre/
http://www.umo.se/

